
Հ Ա Շ Վ Ե Տ Վ Ո Ւ Թ Յ Ո Ւ Ն

2016 թվականի ընթացքում Հայաստանի Հանրապետության կառավարությանն առընթեր պետական գույքի կառավարման վարչությունը (այսուհետ` Վարչություն) շարունակել է իրականացնել պետական գույքի կառավարման, այդ թվում մասնավորեցման և պետական մասնակցությամբ ընկերությունների գործունեության կարգավորման ու լուծարման բնագավառներում Հայաստանի Հանրապետության կառավարության որդեգրած քաղաքականությունը՝ առաջնորդվելով <<Պետական գույքի կառավարման մասին>>, <<Պետական գույքի մասնավորեցման (սեփականաշնորհման) մասին>>, Հայաստանի Հանրապետության օրենքներով, պետական գույքի մասնավորեցման ծրագրերի մասին Հայաստանի Հանրապետության օրենքներով, Հայաստանի Հանրապետության կառավարության 2016 թվականի հունվարի 14-ի N 131-Ն որոշմամբ հաստատված Հայաստանի Հանրապետության կառավարության 2016 թվականի գործունեության միջոցառումների ծրագրով, Հայաստանի Հանրապետության քաղաքացիական օրենսգրքով, Հայաստանի Հանրապետության այլ օրենքներով և իրավական ակտերով: 
I.Պետական գույքի կառավարումը
Պետական մասնակցությամբ առևտրային կազմակերպությունների կառավարումը
2016 թվականին Վարչության ենթակայությանն առկա է 27 ընկերություն (մասնավորոպես՝ 2 ընկերություն գտնվում է սնանկացման, 1 ընկերություն լուծարման գործընթացում, 1 ընկերության առանձնացման ձևով վերակազմակերպման արդյունքում ստեղծվել է 3 նոր ընկերություն): 

Հաշվետու ժամանակահատվածում ընկերություններում իրականցավել են հետևյալ աշխատանքները`

- 2 ընկերությունում իրականացվել է կանոնադրության փոփոխություն,

- մեկ ընկերության համար կնքվել է պետական սեփականություն հանդիսացող բաժնետոմսերի առուվաճառքի պայմանագիր և բաժնետոմսերը հանձնվել են գնորդին,

- մեկ ընկերության անշարժ գույքի սեփականության (օգտագործման) իրավունքի գրանցման վկայականում իրականացվել է անճշտությունների ուղղում,

- 2 ընկերության անշարժ գույքի սեփականության իրավունքի պետական գրանցում,

- 3 ընկերության համար իրականացվել է բաժնեմասի Վարչության անվամբ գրանցման աշխատանքներ,


- ընկերություններում անցկացվել են 42 արտահերթ և տարեկան ժողովներ:
2016 թվականի ընթացքում` ՀՀ վարչապետի 2016 թվականի փետրվարի 22-ի N 94-Ա որոշմամբ հաստատված պետական գույքի մասնավորեցման (մասնավորեցման նախապատրաստման) կամ ընկերությունների լուծարման ներկայացնելու մասին ժամանակացույցին համապատասխան` 10 ընկերության համար մասնավորեցման և 2 ընկերության լուծարման նպատակով ներկայացվել են գնահատման համար անհրաժեշտ ելակետային տվյալների փաթեթներ, մեկ ընկերության համար իրականացվել են մասնավորեցման նախապատրաստական աշխատանքներ:

ՀՀ կառավարության 2004 թվականի նոյեմբերի 18- ի N 1844-Ն որոշման համաձայն 2016 թվականին իրականացվել է 2015 թվականի արդյունքների հիման վրա՝ 194 պետական մասնակցությամբ առևտրային կազմակերպության, իսկ 2015 թվականին 2014 թվականի տարեկան արդյունքների հիման վրա՝ 352 պետական մասնակցությամբ առևտրային կազմակերպության և 2016 թվականի 1-ին կիսամյակի արդյունքների հիման վրա՝ 195 առևտրային կազմակերպության, իսկ 2015 թվականի 1-ին կիսամյակի արդյունքների հիման վրա՝ 307 առևտրային կազմակերպության ֆինանսատնտեսական վիճակի դիտարկումներ և վերլուծություններ: 

Վերլուծության ժամանակ ուսումնասիրվել են նաև հավատարմագրային կառավարման, կոնցեսիոն, վարձակալական կամ պետություն-մասնավոր հատված համագործակցության այլ  պայմանագրերի հիման վրա գործող առևտրային կազմակերպությունների 2015 թվականի տարեկան աուդիտի եզրակացությունները: 
Վերլուծությունների արդյունքում կազմված ամփոփ տեղեկանքները սահմանված կարգով ներկայացվել են ՀՀ վարչապետին՝ պատճենը ՀՀ ֆինանսների նախարարին: 
ՀՀ կառավարության 2015 թվականի հունվարի 15-ի N 41-Ա որոշմամբ գյուղական բնակավայրերում գործող առողջապահական մի շարք բաժնետիրական ընկերություններ վերակազմակերպվել են պետական ոչ առևտրային կազմակերպությունների: 

ՀՀ կառավարության 2015 թվականի դեկտեմբերի 24-ի N 1517-Ն որոշման համաձայն համապատասխան պետական կառավարման լիազոր մարմինների ղեկավարների հետ քննարկվել և մի շարք կազմակերպությունների արդյունավետ կառավարման վերաբերյալ համաձայնեցված առաջարկություններ են ներկայացվել ՀՀ կառավարություն: 

Վարչության ևս մեկ կարևոր գործառույթներից է պետական (կամ պետական մասնակցությամբ) ընկերությունների լուծարման գործընթացի արդյունավետ կազմակերպումը: 

2016 թվականի ընթացքում ՀՀ կառավարության կողմից ընդունվել է 11 ընկերության լուծարման մասին ՀՀ կառավարության որոշում: ՀՀ կառավարությանն առընթեր պետական գույքի կառավարման վարչության պետի հրամանով 8 կազմակերպության համար ստեղծվել են լուծարման հանձնաժողովներ:
Նշված ժամանակահատվածում 14 կազմակերպության լուծարման գործընթացն ավարտվել է (նախորդ տարվա համեմատ նվազելով 1-ով), իսկ 2 կազմակերպության համար սնանկ ճանաչելու դիմում է ներկայացվել ՀՀ ընդհանուր իրավասության դատարան:

01.01.2017 թվականի դրությամբ լուծարման գործընթացում է գտնվում է 23 կազմակերպություն:

Հաշվետու ժամանակահատվածում լուծարվող կազմակերպությունների կողմից մարվել է շուրջ 89201.0 հազ. դրամ կրեդիտորական պարտք (նախորդ տարվա համեմատ նվազել է 2845.0 հազ. դրամով), որից՝ ՀՀ պետական բյուջեի նկատմամբ` 71801.0 հազ. դրամ (նախորդ տարվա համեմատ աճել է 43587.0 հազ. դրամով), համայնքային բյուջեների գծով՝ 2019.0 հազ. դրամ, աշխատավարձի գծով` 10483.0 հազ. դրամ և այլ կրեդիտորական պարտք` 4898.0 հազ. դրամ: 

Նվազեցման միտումը պայմանավորված է նրանով, որ տարեցտարի լուծարվող կազմակերպությունների թիվը պակասում է, ինչը բնականոն գործընթաց է: 
ՀՀ պետական բյուջեի N 900005029039 <<Լուծարվող պետական փակ բաժնետիրական ընկերությունների հաշվարկային հաշիվներում մնացած դրամական միջոցների հավաքագրում>> եկամտային հաշվին փոխանցվել է 724.0 հազ. դրամ, իսկ 4038.0 հազ. դրամ դեբիտորական պարտքի ստացման իրավունքը վերապահվել է ՀՀ ֆինանսների նախարարությանը:

Պետական գույքի հաշվառման գրանցամատյանի վարումը և կատարելագործումը
2016 թվականի ընթացքում պետական գույքի հաշվառման բազայում հաշվառվել է պետական սեփականություն հանդիսացող 8548 միավոր անշարժ գույք (ընդհանուր մակերեսը՝ 8002045.57 քառ. մետր, նկուղ՝ 561450.66 քառ. մետր, կիսանկուղ՝ 64130.05 քառ. մետր), այդ թվում 14-ը՝ այլ երկրներում (ընդհանուր մակերեսը՝ 6885.97 քառ. մետր), 3-ը՝ ԼՂՀ-ում (ընդհանուր մակերեսը՝ 1922.04 քառ. մետր): 

Հաշվառվել է 223 իրավաբանական անձանց կանոնադրական կապիտալում պետական բաժնեմասը (ընդհանուր պետական մասնակցության չափը՝ 188739115.4 հազ.դրամ) և նրանց գույքի կազմում ընդգրկված 2636 միավոր անշարժ գույք (ընդհանուր մակերեսը՝ 1516142.09 քառ. մետր, նկուղ՝ 82350.47 քառ.մետր, կիսանկուղ՝ 30850.21 քառ. մետր): 

Հաշվառվել են նաև պետական կառավարչական և պետական այլ հիմնարկների հաշվեկշռում հաշվառված 7090 անվանում մտավոր սեփականության օբյեկտ, 3059 տրանսպորտային միջոց և 12 ջրատար: 

Հաշվառվել են 7542.95 կմ երկարությամբ ընդհանուր օգտագործման ավտոմոբիլային ճանապարհներ, որից միջպետական նշանակության՝ 1762.90 կմ, հանրապետական նշանակության` 1963.75 կմ և մարզային նշանակության` 3816.30 կմ: 

Պետական անշարժ ու շարժական գույքի տնօրինումը և օգտագործումը
2016 թվականի ընթացքում Վարչության կողմից մշակվել և շրջանառության մեջ են դրվել պետական գույքի տնօրինման վերաբերյալ ՀՀ կառավարության 55 որոշման նախագիծ, որից 39-ը՝ ընդունվել է ՀՀ կառավարության կողմից, 3-ը՝ ներկայացվել է ՀՀ կառավարության քննարկմանը, 6-ը՝ գտնվում է շրջանառության մեջ, 7-ը՝ հանվել է շրջանառությունից: ՀՀ կառավարության ընդունված որոշումների համաձայն 10 կազմակերպություն ստանձնել են ընդամենը 4 մլն ԱՄՆ դոլարի և 1 750 121.4 հազ. ՀՀ դրամի պարտավորություններ:

2016 թվականի ընթացքում <<Գույքի նկատմամբ իրավունքների պետական գրանցման մասին>> ՀՀ օրենքով պահանջվող շենք-շինությունների հատակագծերի կազմման նպատակով Վարչությունը լիցենզավորված կազմակերպությանը պատվիրել և իրականացրել է 100000 քառ.մետր մակերեսով շենք, շինությունների և 90 հա հողամասի չափագրում:

Պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով Վարչություն է ներկայացվել 207 հայտ, որի հիման վրա կազմակերպված աճուրդներից 144-ը՝ կայացել է, 22-ը՝ ընթացքում է, 23-ը՝ չի կայացել, 2 հայտ չեղարկվել է, 7 հայտ մերժվել է, իսկ 9-ը՝ գտնվում է Վարչությունում: Պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով հաշվետու ժամանակահատվածում կայացած աճուրդների արդյունքում ՊՈԱԿ-ների բյուջեներ տարեկան կմուտքագրվի 141 307.2 հազ. դրամ: 
Հաշվետու ժամանակահատվածում 83 միավոր անշարժ գույքի նկատմամբ իրականացվել է պետության սեփականության իրավունքի պետական գրանցում: 

2016 թվականի ընթացքում Վարչությունում ստեղծված գույքի հանձնման-ընդունման հանձնաժողովի կողմից Վարչության հաշվեկշիռ է ընդունվել 469 միավոր անշարժ գույք: 

Համաձայն ՀՀ կառավարության 2006 թվականի հուվարի 26-ի N 346-Ն որոշման Վարչության հաշվեկշիռ ընդունված հանրակրթական դպրոցների և այլ ՊՈԱԿ-ների անշարժ գույքի ընդհանուր թիվը կազմել է 402 միավոր, որից 100-ը՝ հանդիսանում է ՀՀ կրթության և գիտության նախարարության, 279-ը` ՀՀ մարզպետարանների, 7-ը` Երևանի քաղաքապետարանի ենթակայության գույք, 16-ը` այլ ՊՈԱԿ-ների: 
2016 թվականի ընթացքում Վարչության հաշվեկշիռ է ընդունվել 67 միավոր այլ տիպի անշարժ գույք, որից՝ 17 բնակարան, 45 տարածք և 5 հողամաս:

2016 թվականի ընթացքում Վարչության հաշվեկշիռ է ընդունվել 3716 միավոր շարժական գույք, որից 467-ը՝ տրանսպորտային միջոց, 3249-ը` այլ տիպի շարժական գույք: 

Հաշվետու ժամանակահատվածում Վարչության հաշվեկշռից հանվել է 226 միավոր անշարժ գույք, որից՝ 101-ը՝ բնակարան, մնացած 125-ը՝ այլ տիպի անշարժ գույք: Վարչության հաշվեկշռից հանվել է 1142 միավոր շարժական գույք, որից` 167-ը տրանսպորտային միջոց, 975-ը՝ այլ տիպի գույք և 249-ը՝ լուծարումից հետո մնացած գույք:

II. Պետական գույքի մասնավորեցումը և օտարումը

Պետական գույքի մասնավորեցման ներկայումս վարվող քաղաքականության հիմնական նպատակներն են` 

առևտրային կազմակերպությունների՝ պետությանը սեփականության իրավունքով պատկանող բաժնետոմսերի (բաժնեմասի) մասնավորեցման միջոցով դրանց գործունեության արդյունավետության բարձրացմանը և երկրում մրցակցային միջավայրի բարելավմանը նպաստելը, 

պետական գույքի մասնավորեցման այն ձևերի լայնորեն կիրառումը, որոնք նպաստում են մասնավորեցվող առևտրային կազմակերպություններում ներդրումների ներգրավմանն ու աշխատատեղերի պահպանմանը կամ ավելացմանը:
2016 թվականի ընթացքում Վարչության կողմից մշակվել և ՀՀ կառավարության կողմից ընդունվել է մասնավորեցման մասին մեկ ՀՀ կառավարության որոշում:

Հաշվետու ժամանակահատվածում ՀՀ կառավարության կողմից ընդունվել է նախորդ տարվա ընթացքում մշակված <<Արթիկ նավթամթերք>> ՓԲԸ-ի բաժնետոմսերը (աճուրդ) մասնավորեցման մասին ՀՀ կառավարության որոշման նախագիծը: 
ՀՀ կառավարություն է ներկայացվել 3 ընկերության (<<Ջրհան>> ՓԲԸ-ի, <<Երկվերելակ>> ՓԲԸ-ի և <<Արաքս>> ՓԲԸ-ի) մասնավորեցման մասին որոշման նախագծերը:

2016 թվականի ընթացքում Վարչության կողմից նախապատրաստվել և շրջանառության մեջ է դրվել պետական անշարժ գույքի օտարման մասին ՀՀ կառավարության որոշման 11 նախագիծ, որից 10-ը՝ ընդունվել է ՀՀ կառավարության կողմից, 1-ը՝ գտնվում է շրջանառության մեջ: Նշված նախագծերով օտարման է ներկայացվել 37 միավոր անշարժ գույք. ըստ օտարման ձևերի՝ 5-ը՝ ուղղակի վաճառքի ձևով, 31-ը՝ մրցույթով, 1-ը՝ աճուրդով: 

2015-2016 թվականներին ընդունված ՀՀ կառավարության որոշումների համաձայն պետական գույքի օտարման նպատակով կազմակերպվել է 10 անվանում անշարժ գույքի մրցույթ, կազմակերպված 10 մրցույթներից՝ 5-ը կայացել է, 5-ը՝ չի կայացել, 5 անվանում գույքի օտարման նպատակով կազմակերպվել են նոր մրցույթներ: ՀՀ կառավարության կողմից ընդունված 8 որոշման համաձայն գնորդների կողմից ստանձնած պարտավորությունների գումարը կազմում է 2 293 400 եվրո և 13 473.0 հազ. դրամ:

ՀՀ կառավարության կողմից 2014 թվականի նոյեմբերի 6-ին ընդունված N 1243-Ն որոշմամբ սահմանվել է, որ հիմնարկներին և կազմակերպություններին ամրացված յուրաքանչյուր միավոր` մինչև հինգ մլն դրամ գնահատված արժեքով շարժական գույքի օտարման մասին որոշումն ընդունվում է ՀՀ կառավարությանն առընթեր պետական գույքի կառավար​ման վարչության պետի հրամանով` կազմակերպության կառավարումն իրականացնող լիազորված պետական մարմնի համաձայնությամբ: Գործող կարգի համաձայն մշակվել և ՀՀ կառավարությանն առընթեր պետական գույքի կառավարման վարչության պետի կողմից հաստատվել է շարժական գույքի աճուրդով օտարման վերաբերյալ 49 հրաման: Նշված հրամաններով օտարման է ներկայացվել 533 միավոր տրանսպորտային միջոց, 642 միավոր շարժական գույք և պետական սեփականություն հանդիսացող շենքերի վերանորոգման արդյունքում առաջացած 11 անվանում պիտանի գույք: 

2016 թվականի ընթացքում Վարչության կողմից մշակվել և ՀՀ կառավարության կողմից ընդունվել է 1988-1992թթ. Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքների սեփականաշնորհման վերաբերյալ ՀՀ կառավարության 5 որոշում (21 ընտանիքին պատկանող բնակելի մակերեսների վերաբերյալ): 

Հաշվետու ժամանակահատվածում ՀՀ կառավարության 2011 թվականի մարտի 24-ի N 305-Ն որոշման համաձայն Վարչության կողմից մշակվել և ՀՀ կառավարության կողմից ընդունվել է տեղաբնակ քաղաքացիներին բնակելի տարածք նվիրելու մասին ՀՀ կառավարության 7 որոշում (47 ընտանիքին պատկանող բնակելի մակերեսների վերաբերյալ):

2016 թվականի ընթացքում աճուրդով վաճառքի է ներկայացվել 1378 լոտ, որից 569-ը՝ տրանսպորտային միջոց, 42-ը՝ լուծարման ընթացքում գտնվող ընկերությունների գույք, 765-ը՝ այլ շարժական գույք, 1-ը՝ մասնավորեցման ենթակա գույք, 1-ը՝ անշարժ գույք: Վաճառքի ներկայացված լոտերից վաճառվել է 761 լոտ, որից՝ 298-ը՝ տրանսպորտային միջոց, 451-ը՝ այլ շարժական գույք, 12-ը՝ լուծարման ընթացքում գտնվող ընկերությունների գույք: 

Վաճառված տրանսպորտային միջոցների կատարման տոկոսը 2015 թվականի համեմատ աճել է 35%-ով և կազմում է 56.9%:
Հաշվետու ժամանակահատվածում կազմակերպվել է նաև վարձակալության տրամադրման 231 աճուրդ, վաճառքի է ներկայացվել 333 լոտ, որից՝ վաճառվել է 180-ը: 
2016 թվականի ընթացքում Վարչությունը կնքել է 339 պայմանագիր, որից 21-ը՝ պետական գույքի օտարման, 3-ը՝ գույքի անհատույց օտարման, 3-ը՝ պետական գույքի մասնավորեցման, 13-ը՝ ոչ բնակելի տարածքի նվիրաբերության, 98-ը՝ բնակելի տարածքի նվիրատվության, 14-ը՝ պետական սեփականություն հանդիսացող շենք, շինությունների տանիքներին ու ձեղնահարկերում կապի սարքավորումների տեղակայման և սպասարկման, 14-ը՝ ոչ բնակելի տարածքի վարձակալության, 130-ը՝ ոչ բնակելի տարածքի անհատույց օգտագործման, 8-ը՝ ոչ բնակելի տարածքի նվիրատվության, 2-ը՝ բնակելի տարածքի վարձակալության, 9-ը՝ անշարժ գույքի առուվաճառքի, 3-ը՝ բաժնետոմսերի առուվաճառքի, 13-ը՝ համայնքներին սեփականության իրավունքով պատկանող հողամասերի նվիրատվության, 1-ը՝ հողամասի նվիրաբերության, 1-ը՝ հողամասի անհատույց օգտագործման, 5-ը՝ ՍՊԸ-ի բաժնեմասի տարաժամկետ վճարման պայմանով առուվաճառքի մասին, 1-ը՝ գույքային ներդրման: 

Կնքվել է նաև 90 համաձայնագիր, որից 4-ը՝ բնակելի տարածքի նվիրաբերության պայմանագրում փոփոխություն կատարելու մասին, 11-ը՝ ոչ բնակելի տարածքի վարձակալության պայմանագիրը վաղաժամկետ լուծելու, 4-ը՝ պետական գույքի օտարման պայմանագրում փոփոխություն կատարելու, 40-ը՝ ոչ բնակելի տարածքի վարձակալության պայմանագրում փոփոխություն կատարելու, 24-ը՝ ոչ բնակելի տարածքի անհատույց օգտագործման պայմանագրում փոփոխություն կատարելու մասին, 7-ը՝ ոչ բնակելի տարածքի անհատույց օգտագործման պայմանագիրը լուծելու մասին: 

Հաշվետու ժամանակահատվածում կատարվել են Վարչությանն ամրացված 489 միավոր գույքի և լուծարումից հետո մնացած 1 միավոր գույքի գույքագրման աշխատանքներ:

2016 թվականի ընթացքում կատարվել են 656 միավոր գույքի գնահատման աշխատանքներ, որից՝ օտարման նպատակով ներկայացված՝ 13 միավոր անշարժ գույք, 540 միավոր տրանսպորտային միջոց, 1 ընկերության լուծարումից հետո մնացած գույք, 5 հիմնական միջոց (նշված է ներկայացնող կազմակերպությունների քանակը), ՀՀ պետական գույքի մասնավորեցման 2006-2007թթ. ծրագրի ցանկերում ընդգրկված 4 ընկերության, Վարչության հաշվեկշիռ ներառելու նպատակով 20 միավոր գույք, ինչպես նաև պայմանագրային հիմունքերով՝ 73 միավոր գույք, որից՝ 8-ը անշարժ գույք, 58-ը՝ տրանսպորտային միջոց, 7-ը՝ հիմնական միջոց: 

Հաշվետու ժամանակահատվածում պահառության է ընդունվել 452 միավոր տրանսպորտային միջոց, պահառությունից հանվել (օտարվել) է 128 միավոր տրանսպորտային միջոց: 

III. Պետական գույքի մասնավորեցումից, օտարումից և վարձակալությունից
ստացված միջոցները
2016 թվականի ընթացքում՝ 
պետական գույքի օտարումից ստացված միջոցները կազմել են 6 868 616.1 հազ. դրամ, որից ՀՀ պետական բյուջե է փոխանցվել 4 142 474.6 հազ. դրամ, Վարչության արտաբյուջե՝ 16026.4 հազ. դրամ, իսկ համապատասխան համայնքային բյուջեներ՝ 2 710 115.1 հազ. դրամ: 
պետական գույքի մասնավորեցումից ստացված միջոցները կազմել են 62 954.3 հազ. դրամ, որից ՀՀ պետական բյուջե է փոխանցվել 61 433.0 հազ. դրամ, իսկ համապատասխան համայնքային բյուջեներ՝ 1 521.3 հազ. դրամ: 
պետական գույքի վարձակալությունից ՀՀ պետական բյուջե է մուտքագրվել 227 790.4 հազ. դրամ, նախատեսված 192 400.0 հազ. դրամի փոխարեն (նախատեսվածից 18.4%-ով ավելի): 
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի մուտքագրվել է 89 494.1 հազ. դրամ, որից ՀՀ պետական բյուջե է փոխանցվել 18575.2 հազ. դրամ, համապատասխան ՊՈԱԿ-ների բյուջեներ՝ 67 545.1 հազ. դրամ, իսկ այլ կառավարչական հիմնարկների արտաբյուջեներ՝ 3 373.8 հազ. դրամ: 2015 թվականին փաստացի մուտքագրվել է 61 871.4 հազ. դրամ: 2015 թվականի հետ համեմատ՝ ստացված միջոցները ավելացել են 27 622.7 հազ. դրամով (հավելաճը կազմել է 44.6%):
Պետական սեփականություն համարվող հողերի կադաստրային արժեքի վճարումից մուտքերը կազմել են 38 577.7 հազ. դրամ: 

2016 թվականի վերը նշված հոդվածներով ստացված դրամական միջոցները կազմել են 7 287 432.6 հազ. դրամ, որից ՀՀ պետական բյուջե է փոխանցվել 4 488 850.9 հազ. դրամ, համայնքային բյուջեներ են փոխանցվել 2 711 636.4 հազ. դրամ, ՊՈԱԿ-ների բյուջեներ՝ 67 545.1 հազ. դրամ, Վարչության արտաբյուջե՝ 16 026.4 հազ. դրամ, իսկ այլ կառավարչական հիմնարկների արտաբյուջեներ՝ 3 373.8 հազ. դրամ: 

2015 թվականի վերը նշված հոդվածներով ստացված դրամական միջոցները կազմել են 2 875 349.2 հազ. դրամ, որից՝ պետական բյուջեի մուտքերը կազմել են 2 787 025.1 հազ. դրամ: 

2016 թվականին ստացված բոլոր դրամական միջոցները 2015 թվականի համեմատ ավելացել են 4 412 083.4 հազ. դրամով և հավելաճը կազմել է 153.4%:

IV. Պայմանագրային պարտավորությունների կատարումը
Վարչության գործառույթների շարքում կարևորվում է մասնավորեցման և օտարման պայմանագրերով գնորդների կողմից ստանձնած պարտավորությունների կատարման նկատմամբ վերահսկողության իրականացումը:

Պետական գույքի մասնավորեցման և օտարման պայմանագրերով 2016 թվականի ընթացքում ներդրումային և սոցիալական երաշխիքների ապահովման պարտավորություններ են ստանձնել թվով 17 գնորդներ, որը նախորդ տարվա 39-ի համեմատ 56.4%-ով նվազել է: 14 գնորդների կողմից պայմանագրերով ստանձնած ներդրումային պարտավորությունները կազմել են 400 811 038 ՀՀ դրամ` նախորդ տարվա նախատեսված  1 156 628 535 ՀՀ դրամի դիմաց, այսինքն` 65.4%-ով նվազել է, ինչպես նաև մեկ գնորդի կողմից նախատեսվել է կատարել 370 570 ԱՄՆ դոլարին համարժեք ՀՀ դրամի ներդրումներ, որը նախորդ տարվա նախատեսված 9 180 000  ԱՄՆ դոլարի համեմատ 96%-ով նվազել է: Իսկ սոցիալական երաշխիքների ապահովման մասով թվով 5 գնորդի կողմից նախատեսվել է ստեղծել 66 աշխատատեղ, որը նախորդ տարվա համար նախատեսված 62 աշխատատեղի համեմատ աճել է 6.4%-ով :

Մասնավորեցման և օտարման պայմանագրերով 2016 թվականի ընթացքում ՀՀ դրամով նախատեսված պարտավորությունները սահմանված ժամկետում կատարվել են 10 գնորդների կողմից, որոնց կատարած ներդրումները նախատեսված 259 144 338 ՀՀ դրամի փոխարեն կազմել են 331 329 102 ՀՀ դրամ (ապահովելով 27,8%-ով գերակատարում), ՀՀ դրամով նախատեսված ներդրումային պարտավորություններից մեկ գնորդը՝ 1 000 000 ՀՀ դրամի համար ներկայացրել է փաստաթղթեր, որոնք գտնվում են ուսումնասիրման փուլում, և մեկ գնորդի կողմից 113 000 000 ՀՀ դրամի հաշվետվության ներկայացման համար դեռևս առկա է ժամկետ: Նախատեսված ներդրումները սահմանված ժամկետում չեն կատարվել 2 գնորդների կողմից, այն կազմել է 27 666 700 ՀՀ դրամ, որի արդյունքում հաշվարկվել է ընդհանուր առմամբ 5 533 340 ՀՀ դրամի տուգանք: Չկատարված պարտավորությունների մասով գործերը գտնվում են դատական վարույթում:

 370 570 ԱՄՆ դոլարի ներդրումային պարտավորությունների կատարումը ներկայումս գտնվում է ուսումնասիրման փուլում: Իսկ սոցիալական երաշխիքների ապահովման մասով՝ պարտավորությունները կատարվել են 4 գնորդների կողմից` նախատեսված 46 աշխատատեղի փոխարեն ստեղծվել է 48 աշխատատեղ (ապահովելով 4.3%-ով գերակատարում), իսկ մեկ գնորդի կողմից նախատեսված 20 աշխատատեղի մասին ներկայացված փաստաթղթերը գտնվում են ուսումնասիրման փուլում:
Անհատույց օգտագործման պայմանագրերով 2016 թվականի ընթացքում պարտավորություններ են ստանձնել 24 գնորդ, որից 5 գնորդ ստանձնել է ներդրումային պարտավորություններ նախատեսված՝ 95 134.9 հազ. դրամի, փոխարենը կատարվել է՝ 159 545.1 հազ. դրամի ներդրում, իսկ 19 գնորդ ստանձնել են գործարար ծրագրերով նախատեսված պարտավորություններ, որոնք կատարված են (բարեգործական, կրթական, մշակութային, սպորտային և այլն):

Նվիրաբերության պայմանագրերով 2016 թվականի ընթացքում պարտավորություններ են ստանձնել 4 գնորդ, որից` 1 գնորդ ստանձնել է ներդրումային պարտավորություն նախատեսված՝ 11 600.0 հազ. դրամի, սակայն կատարել է 25 669.5 հազ. դրամի ներդրում, իսկ 3 գնորդ ստանձնել են այլ տիպի պարտավորություններ, որից՝ 2-ը կատարել են, իսկ 1 գնորդի հաշվետվության ներկայացման համար դեռևս առկա է ժամկետ: 

 Վարձակալության պայմանագրերով 2016 թվականի ընթացքում պարտավորություններ են ստանձնել 3 գնորդ, որից 1 գնորդ ստանձնել է ներդրումային պարտավորություն նախատեսված 1 000 000 ԱՄՆ դոլարի, սակայն չի կատարել և հաշվարկվել է՝ 60 000 ԱՄՆ դոլարին համարժեք ՀՀ դրամի տուգանք, գործը գտնվում է դատական վարույթում, իսկ 2 գնորդ ստանձնել են այլ տիպի պարտավորություններ, 1 գնորդ կատարել է (դասընթացների կազմակերպում), իսկ 1 գնորդ ներկայացրել է փաստաթղթեր, որոնք գտնվում են ուսումնասիրման փուլում (զեղչերի կիրառում և այլն): 

Ծառայությունների մատուցման պայմանագրերով 2016 թվականի ընթացքում պարտավորություն է ստանձնել 1 գնորդ, նախատեսված էր շին-վերանորոգման աշխատանքների կատարման պարտավորություն, որը չի կատարվել:

 Ժամկետից շուտ պարտավորությունները կատարվել են 3 գնորդի կողմից, 2 գնորդ պարտավորությունները կատարել են ամբողջությամբ, նախատեսված՝ 15 450.0 հազ. դրամի, կատարել է՝ 15 558.4 հազ. դրամ, իսկ 1 գնորդ ստանձնել է 8 500 000 ԱՄՆ դոլարի պարտավորություն, որից արդեն իսկ կատարել է՝ 449 999.8 հազ. դրամի ներդրում, որը համարժեք է 962 770 ԱՄՆ դոլարի, ստեղծվել է նաև 14 աշխատատեղ:

V. Վարչության կողմից և ընդդեմ Վարչության ներկայացված հայցադիմումները
Հաշվետու ժամանակահատվածում Վարչությունն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման վերահսկողությունը: Այս ոլորտում Վարչության գործունեությունը կապված է նաև դատարաններում որպես հայցվոր հանդես գալու հետ: 

2016 թվականի ընթացքում նախապատրաստվել է 22 հայցադիմում, 1 հակընդդեմ հայցադիմում, 5 հայցադիմումի լրացում, 5 հայցադիմումի պատասխան, 5 առարկություն, 9 վերաքննիչ բողոք, 4 վերաքննիչ բողոքի պատասխան, 2 վճռաբեկ բողոք, 1 վճռաբեկ բողոքի պատասխան, իսկ 4 գործով ներկայացվել է սնանկության պահանջ:
2016 թվականի ընթացքում Վարչության գործունեության արդյունքում ՀՀ պետական բյուջե է վերադարձվել 19 289.2 հազ. դրամ գումար, որից՝ 15 907.5 հազ. դրամ մասնավորեցման պայմանագրերով ստանձնած պարտավորություններից, իսկ 3 381.7 հազ. դրամը՝ վարձակալական:

VI. Վարչության կողմից կատարված ներքին աուդիտի արդյունքները
2016 թվականի ներքին աուդիտի տարեկան ծրագրի շրջանակում, Վարչությունում իրականացվել է 2015 թվականի գործունեությանը վերաբերող՝ ֆինանսական 16, համապատասխանության 5 և համակարգի գնահատման 3 աուդիտ: Աուդիտն իրականացվել է ինչպես Վարչության աշխատակազմի հինգ ստորաբաժանումներում, այնպես էլ պետական գույքի հանձնման-ընդունման հանձնաժողովում, Վարչության ենթակայության երկու ՊՈԱԿ-ներում և 50 տոկոսից ավելի պետական բաժնեմաս ունեցող 16 բաժնետիրական ընկերություններում:

Աուդիտի ընթացքում գնահատվել են աուդիտի ենթարկված միավորների կողմից իրականացված գործընթացները, ներքին հսկողության համակարգերը, ինչպես նաև ՀՀ օրենքներով և այլ իրավական ակտերով սահմանված պահանջների կատարումը և իրականացված գործառույթների օգտավետությունն ու արդյունավետությունը: 

Ամփոփելով աուդիտի արդյունքները և քննարկելով ներքին աուդիտի կոմիտեում՝ կատարված եզրակացությունների հիման վրա աուդիտի ենթարկված միավորներին տրվել են հանձնարարականներ, սահմանելով դրանց կատարման ժամանակացույց: Վերջինները կատարել են տրված առաջադրանքները և արդյունքների մասին գրություններով տեղեկացրել ներքին աուդիտի բաժնին: 

VII. Օրենսդրության փոփոխությունները և բարելավումները
Պետական գույքի կառավարման արդյունավետության բարձրացման, ինչպես նաև օրենսդրական բարեփոխումների նպատակով 2016 թվականի ընթացքում Վարչությունում շարունակվել են պետական գույքի կառավարման ոլորտում մեթոդական բնույթի օրենսդրական փոփոխությունները, որոնց հիմնական նպատակն է կանոնակարգել, հստակեցնել կառավարման գործառույթները և լրացնել այն բացերը, որոնք առաջանում են նոր իրավական ակտերի կիրառման արդյունքում:
Մասնավորապես, 2011 թվականից ձևավորվել է պետական գույքի կառավարման ինստիտուցիոնալ համակարգը, մշակվել և գործում է պետական գույքի կառավարման նոր մոտեցումների ամբողջ տիրույթի օրենսդրական և մեթոդական դաշտ:

1. ՀՀ Ազգային ժողովի կողմից 2016 թվականի հունիսի 7-ին ընդունվել է <<Պետական գույքի մասնավորեցման 2006-2007 թվականների ծրագրի կատարման 2014 թվականի տարեկան հաշվետվությունը հաստատելու մասին>> Հայաստանի Հանրապետության օրենքը (ՀՕ-99-Ն):

2. ՀՀ Ազգային ժողովի կողմից 2016 թվականի հոկտեմբերի 3-ին ընդունվել է <<Պետական գույքի մասնավորեցման 2006-2007 թվականների ծրագրի կատարման 2015 թվականի տարեկան հաշվետվությունը հաստատելու մասին>> ՀՀ օրենքը (ՀՕ-151-Ն):

3. Հաշվետու ժամանակահատվածում մշակվել և ՀՀ կառավարության կողմից ընդունվել է <<Պետական գույքի կառավարման 2015-2017 թվականների ծրագրի կատարման 2015 թվականի տարեկան հաշվետվությունը հաստատելու մասին>> ՀՀ կառավարության արձանագրային որոշումը: 
4. Հաշվետու ժամանակահատվածում մշակվել և ՀՀ Ազգային Ժողովի քննարկմանն է ներկայացվել <<Պետական գույքի մասնավորեցման 2006-2007 թվականների ծրագրի մասին> Հայաստանի Հանրապետության օրենքում լրացում կատարելու մասին>> (<<Ավտոմատիկա>> ՓԲԸ-ն մասնավորեցման ծրագրում ընդգրկելու վերաբերյալ) ՀՀ օրենքի նախագիծը և <<Պետական գույքի մասնավորեցման 2006-2007 թվականների ծրագրի մասին>> Հայաստանի Հանրապետության օրենքում փոփոխություն և լրացում կատարելու մասին>> (<<Ռադիոիզոտոպների արտադրության կենտրոն>> ՓԲԸ-ն մասնավորեցման ծրագրում ընդգրկելու վերաբերյալ, որը ընդունվել է Ազգային ժողովի երկրորդ ընթերցմամբ) ՀՀ օրենքների նախագծերը:

5. Վարչության կողմից մշակվել և ՀՀ կառավարության քննարկմանն է ներկայացվել <<Հայաստանի Հանրապետության քաղաքացիական օրենսգրքում փոփոխություններ կատարելու մասին>> ՀՀ օրենքի նախագիծը, որով առաջարկվում է գույքի հավատարմագրային կառավարման պայմանագրի առավելագույն ժամկետը սահմանել մինչև 49 տարի՝ ներկայիս գործող 5 տարի առավելագույն ժամկետի փոխարեն: 

Առաջարկվող փոփոխության իմաստն այն է, որ գույքի (ներառյալ պետական գույքի և պետական մասնակցությամբ առևտրային կազմակերպությունների բաժնետոմսերի) հավատարմագրային կառավարումը ստանձնելու հավակնություն ունեցող անձինք ցանկանում են երաշխիքներ ունենալ իրենց կողմից կատարված ներդրումների հետգնման հնարավորության, շահութաբերության ապահովման, ինչպես նաև տվյալ գույքի (կազմակերպության) կառավարումը շարունակելու հնարավորությունների վերաբերյալ:

6. Հաշվետու ժամանակահատվածում մշակվել և ՀՀ կառավարություն է ներկայացվել <<Հայաստանի Հանրապետության կառավարությանն առընթեր պետական գույքի կառավարման վարչության և Ղրղզական Հանրապետության կառավարությանն առընթեր պետական գույքի կառավարման ֆոնդի միջև համագործակցության մասին>> ՀՀ կառավարության արձանագրային որոշման նախագիծը, որի ընդունման դեպքում :

7.Վարչության կողմից մշակվել և 2016 թվականի հոկտեմբերի 13-ին ՀՀ կառավարության կողմից ընդունվել է <<Պետական սեփականություն հանդիսացող գույքի նվիրաբերության կարգը հաստատելու մասին>> N 1067-Ն որոշումը: Որոշմամբ հաստատվել է նվիրաբերության ենթակա պետական գույքի կազմը, նվիրաբերության սուբյեկտները և պետական գույքը նվիրաբերության սուբյեկտներին նվիրաբերելու պայմանները: 

Որոշման ընդունումը պայմանավորված է ՀՀ կառավարության 2016 թվականի հունվարի 14-ի <<Հայաստանի Հանրապետության կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին>> N 131-Ն որոշմամբ հաստատված N 1 հավելվածի 26-րդ կետի պահանջով): 

8. 2016 թվականի նոյեմբերի 10-ին ՀՀ կառավարության կողմից ընդունվել է <<Հայաստանի Հանրապետության կառավարության 2010 թվականի ապրիլի 29-ի N 474-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման>> N 1160-Ն որոշումը: Որոշման ընդունմամբ կանոնակարգվել է.

ա. պետական գույքի կառավարման եռամյա ծրագրերի կազմումը և դրանց կատարման հաշվետվողականությունը, 

բ. 50-ից ավելի տոկոս պետական մասնակցությամբ առևտրային կազմակերպություններում տնօրենների խորհրդի ստեղծման և պետության ներկայացուցչի մասնակցության առանձնահատկությունները, 

գ. լուծարվող պետական մասնակցությամբ կազմակերպությունների լուծարման գործընթացները՝ ներառյալ այդ ընթացքում առաջացող խնդիրների լուծումը, խորհրդատվությունը և տարբեր պետական մարմինների գործողությունների համակարգումը, 

դ. Վարչության կողմից Հայաստանի Հանրապետության կառավարության քննարկմանը հավատարմագրային կառավարման, կոնցեսիոն պայմանագրով կառավարման հանձնելու, կազմակերպությունների վերակազմակերպման կամ լուծարման մասին համապատասխան առաջարկությունների ներկայացումը: 

Որոշման ընդունումը պայմանավորված է ՀՀ կառավարության 2016 թվականի հունվարի 14-ի <<Հայաստանի Հանրապետության կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին>> N 131-Ն որոշմամբ հաստատված N 1 հավելվածի 27-րդ կետի պահանջով): 

9. Մշակվել և ՀՀ կառավարության քննարկման է ներկայացվել <<Կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող առևտրային կազմա​կերպու​թյուն​​ների պետական սեփա​կանություն հանդիսա​ցող բաժնե​տոմսերի (բաժնեմասի) ամբողջությամբ կամ մասնակի մասնավորեց​ման գործընթացը կանոնա​կարգելու և Հայաստանի Հանրապե​տության կառավարության 1999 թվա​կանի օգոստոսի 5-ի N 499 որո​շումն ուժը կորցրած ճանաչելու մասին>> ՀՀ կառավարության որոշման նախագիծը, որի ընդունման նպատակն է տվյալ որոշման մեջ սահմանել այնպիսի դրույթներ, որոնք թույլ կտան հնարավոր սեղմ ժամկետում և արդյունավետ իրականացնել մասնավորեցման ծրագրում ընդգրկված ընկերությունների՝ պետությանը պատկանող բաժնետոմսերի մասնավորեցումը: Այդ նպատակի իրականացման համար հստակ և պարզ ձևով կանոնակարգված է պետությանը պատկանող բաժնետոմսերի գնահատման գործընթացը, աճուրդով մասնավորեցման դեպքերը և ընթացակարգը, ուղղակի վաճառքի ձևով մասնավորեցման դեպքերը և ընթացակարգը, ինչպես նաև սահմանված է ոչ պետական բաժնետերերի նախապատվության իրավունքի իրացման ընթացակարգը: 

Որոշման ընդունումը պայմանավորված է ՀՀ կառավարության 2016 թվականի հունվարի 14-ի <<Հայաստանի Հանրապետության կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին>> N 131-Ն որոշմամբ հաստատված N 1 հավելվածի 28-րդ կետի պահանջով): 

10. ՀՀ կառավարության կողմից ընդունվել է նաև <<Հայաստանի Հանրապետության կառավարության մի շարք որոշումներում փոփոխություններ կատարելու մասին>> ՀՀ կառավարության որոշումը: 

11. <<Էջմիածին>> բժշկական կենտրոն>> փակ բաժնետիրական ընկերության հարյուր տոկոս Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու մասին>> ՀՀ կառավարության որոշման նախագիծը: 
12. <<Զարգացման հայկական գործակալություն>> ՓԲԸ-ի լուծարման գործընթացը կանոնակարգելու նպատակով, <<Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու և Հայաստանի Հանրապետության կառավարության աշխատակազմին գումար հատկացնելու մասին>> ՀՀ կառավարության որոշման նախագիծը, որը ՀՀ կառավարության կողմից ընդունվել է:

13. <<Գեոկոմպլեքս>> ՓԲԸ-ի լուծարման գործընթացը կանոնակարգելու նպատակով, <<Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու և գույք հանձնելու մասին» ՀՀ կառավարության որոշման նախագիծը, որը ՀՀ կառավարության կողմից ընդունվել է:

14. ՀՀ կառավարության կողմից հաշվետու ժամանակահատվածում ընդունվել է նախորդ տարվա ընթացքում մշակված <<Արթիկ նավթամթերք>> ՓԲԸ-ի բաժնետոմսերը (աճուրդ) մասնավորեցնելու մասին ՀՀ կառավարության որոշումը:

15. <<Արթիկի նավթամթերք>> ՓԲԸ-ն լուծարելու մասին ՀՀ կառավարության որոշման նախագիծը, որը ՀՀ կառավարության կողմից ընդունվել է:

16. <<Վայոցձորառսպաս>> ՓԲԸ-ն լուծարելու մասին ՀՀ կառավարության որոշման նախագիծը:
17. Մշակվել և պետական գրանցում է ստացել ՀՀ կառավարությանն առընթեր պետական գույքի կառավարման վարչության պետի 2016 թվականի մարտի 1-ի <<Սպասարկման ծառայությունների մատուցման ամսական վճարի բազային չափը և զեղչերի կիրառման կարգը հաստատելու մասին>> N 21-Ն հրամանը:

18. Մշակվել և ՀՀ կառավարությանն առընթեր պետական գույքի կառավարման վարչության պետի 2016 թվականի մարտի 23-ի N 27-Ա հրամանով հաստատվել է <<Կարեն Դեմիրճյանի անվան մարզահամերգային համալիր>> պետական ոչ առևտրային կազմակերպության կառուցվածքը և հաստիքացուցակը:

19. Մշակվել և ՀՀ Իրավաբանական անձանց պետական ռեգիստրում պետական գրանցում է ստացել ՀՀ կառավարությանն առընթեր պետական գույքի կառավարման վարչության պետի 2016 թվականի մարտի 14-ի N 24-Ա հրամանով հաստատված <<Կարեն Դեմիրճյանի անվան մարզահամերգային համալիր>> պետական ոչ առևտրային կազմակերպության կանոնադրությունը: 

Հաշվետու ժամանակահատվածում Վարչության և Լեռնային Ղարաբաղի Հանրապետության կառավարության աշխատակազմի միջև իրականացվել են պետական գույքի կառավարման ոլորտին վերաբերող միջոցառումներ՝ հիմք ընդունելով Հայաստանի Հանրապետության կառավարությանն առընթեր պետական գույքի կառավարման վարչության միջև պետական գույքի կառավարման ոլորտում համագործակցության նպատակով 2013 թվականին կնքված <<Լեռնային Ղարաբաղի Հանրապետության կառավարության աշխատակազմի և Հայաստանի Հանրապետության կառավարությանն առընթեր պետական գույքի կառավարման վարչության միջև պետական գույքի կառավարման ոլորտում համագործակցության մասին>> փոխըմբռնման հուշագիրը:

